
儲銀兩除量留以備㐫歲折放亦當召商糴粟稍優其直

而不苛其收然欲以本土之所出供本土之所需非廣興

屯種不可欲廣興屯種非補𦔳屯丁不可宜令清軍官各

查理衛所軍户不然亦可倣古募民實塞之意召募隴右

關西之民以屯塞下授地之外任其開墾俟三稔廼徵其

税屯政修舉之時牛具種子皆爲官物屯地埋没者聽人

首吿官豪估種者諭令吐還管屯之官貪婪侵尅者罰無

赦有成效者薦舉擢用　上令擬議條例以聞仍勑王憲

劉天和身親督課務底成效○增築邊墙時給事中陸粲

言陝西河套本吾地國初設東勝衛以控扼之自後棄爲

虜巢其寧夏花馬池至靈州一帶最爲虜衝地勢爭衍無

險可恃邊牆低薄壕塹淺隘虜每擁衆深入正德初楊一

清摠制陝西欲將延綏定邊營迤東石澇池至寧夏横城

三百里內邊墙增築高厚會本官去任中止迄今議者多

言邊塞風沙版築易壞然前所築四十里計今且二十年

屹立如故則斯言繆妄可知　上命如一清初議迹發帑

儲佐之勿靳費

三月南贑廵撫汪鋐奏元日甘露降于長泰等縣　上賜

鋐白金文綺遣官祭吿薦于宗廟○勑製忠靖冠服

五月北畿山東河南山西陝西大旱詔求直言楊一清䟽

--

曰今日之務在省事不在多事在守法不在變法在安静

不在紛更在寬厚不在煩苛昔人有言爲國有不足懼者

五深可懼者六今日之弊實恐坐此臣舉其要日舉賢才

以充任使收人心以固邦本求直言以防壅蔽而巳　帝

嘉納之○提督兩廣軍務王守仁報思田賊平䟽陳窮兵

盡勦則有十患罷兵行撫則有十善　上嘉之○提督三

邊尙書王憲言甘肅開中引鹽召商上納粮草以備緊急

各商開納本色未有應者乞行總理粮草都御史會甘肅

撫臣酌處本拆兼改庶人情樂從邊儲有賴從之

六月明倫大典書成　上執製文序之○定議禮諸臣舉

以廷和爲罪首編垊毛澄以下罪各有差

　〈按五元功皆不利　太祖開國元功文臣韓國公李善長以䈴賜死　成祖靖難元功太子太師興國公丘福〉

　〈井徑敗役削爵全家謫海南景　帝禦虜元功兵部尙書于謙讒僇天順復辟元功武臣中國公石亨下獄論〉

　〈斬大學士徐有貞下獄流金齒　世宗入繼元功大學士楊廷和奪官〉

兩廣諸寨賊平

　〈時斷藤峽牛腸六寺磨力等處徭賊上連八寨諸蠻下通古陶白竹羅鳳仙臺花相風門拂子等峝各賊累年〉

　〈攻劫郡縣鄉村掠子女財畜民遭荼𤯟累謮兵誅勅不果而各賊愈肆今思田二州招撫平靖正在班師之際〉

　〈守仁因令永順保靖二司宣慰官領吿頭目土兵人等分道進勦及約盧蘇王綬等兵相爲犄角凡生擒斬獲〉

　〈三千五名顆捷奏入京又處置入塞斷藤事宜一改南丹衛城於八寨一改築思恩府成於荒田一改鳳化縣〉

　〈治於三里一添設流官縣治於思龍一增築守鎮城堡於五屯命户兵二部議覆〉

